
Anthoine de Bertrand (1540?-1581?)  
Ces deux yeux bruns, doux flambeaux de ma vie

à quatre voix

Nomenclature :
        b Superius

        d Contra

        e Tenor

        g Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Ces deux yeux bruns, doux flambeaux de ma vie,
Dessus les miens respondant leur clarté,
Ont arresté ma jeune liberté,
Pour la damner, en prison asservie.
De ces deux yeux ma raison fut ravie,
Si qu’esblouy de leur grande beauté,
Opiniastre à garder loyauté,
Autres yeux vois depuis je n’euz envie.
D’autre esperon mon tyran ne me poingt,
Autres pensez en moy ne logent point,
Ny autre idole en mon cœur je n’adore :
Ma main ne sçait cultiver autre nom,
Et mon papier n’est esmaillé sinon
De ses beautez que ma plume colore.
                                                                                        Pierre de Ronsard

